
Bænin

19. tími

Tilgangur: Fræðast um mátt bænarinnar. Læra að bænin er fyrst of
fremst til að heiðra Guð og þakka honum gjafir hans.
Við biðjumst fyrir hvern dag, helst á ákveðnum tímum.

Hugmynd af kennslustund: Við förum með Faðirvorið saman. Við ræðum um

að einnig má tala við Guð með sýnum eigin orðum. Við lesum í Lúkasarguðspjalli,

11. kafla, vers 1 til 13.

https://biblian.is/biblian/lukasargudspjall-11-kafli/

Bænin

Guð skapaði allt. Hann skapaði líka manninn. Guð er því herra allarar
sköpunarinnar. Hann er líka herra allra manna. Þess vegna heiðra menn Guð. Þeir
þakka Guði fyrir allar gjafir hans og þeir biðja til Guðs.
Bænin er fyrst og fremst til að heiðra Guð og þakka honum fyrir allar gjafir hans.
Auðvitað megum við trúa Guði fyrir öllu. Þegar við gleðjumst segjum við Guði frá
því, en líka þegar við erum reið eða döpur.
Bænin táknar líka að við megum trúa Guði fyrir öllu.
Guð er ekki aðeins skapari okkar heldur er hann einnig faðir okkar. Barnið getur
beðið foreldra sína um allt sem það langar í. Á sama hátt megum við biðja Guð um
allt. Jesús sjálfur sagði okkur að við mættum biðja. Hann kenndi okkur líka hvernig
við gætum beðið.
Jesús kenndi okkur að biðja eins og börn til föður okkar á himnum.
Fá börnin alltaf það sem þau biðja foreldra sína um? Oft fá þau það en ekki alltaf.
Ef börn biðja um það sem þeim er ekki hollt þá neita foreldrar þeirra þeim um
bónina. Stundum finnst foreldrunum að börnin hafi gott af því að bíða. Ef þau hafa
nýlega fengið ís eiga þau ekki þegar í stað að heimta annan. Þannig fer Guð líka að.
Guð gefur okkur ekki allt sem við biðjum um. Stundum biðjum við um ranga hluti.
Stundum lætur Guð okkur líka bíða.
Við megum biðja Guð um hvað sem er en við fáum ekki allt sem við biðjum um.
Um hvað megum við biðja Guð?
Mikilvægasta bæn okkar til Guðs er að við og allir menn komist til himna.
Auðvitað biðjum við líka um hluti sem okkur langar í. Eða við biðjum þegar við
erum hrædd. Þá biðjum við Guð um hjálp. Auðvitað getum við beðist fyrir hvenær
dags sem er. En til eru öruggar bænastundir.
Við biðjum sérstaklega þegar við förum á fætur og göngum til náða, á undan og
eftir matmálstímum, í kirkjunni og þegar áföll dynja yfir.
Þegar við biðjumst fyrir heyrir Guð til okkar. Þess vegna biðjum við í lotningu. Við
trúum því að Guð gefi okkur það sem okkur er hollast.
Við biðjum í lotningu og trúnaðartrausti.

Til hvers er bænin fyrst og fremst?
Bænin er fyrst og fremst til að heiðra Guð og þakka honum fyrir allar gjafir hans.
Hvað er bænin einnig?



Bænin táknar líka að við megum trúa Guði fyrir öllu.
Hvað kenndi Jesús okkur um bænina?
Jesús kenndi okkur að biðja eins og börn til föður okkar á himnum.
Megum við biðja Guð um allt?
Við megum biðja Guð um hvað sem er en við fáum ekki allt sem við biðjum um.
Hvað er það mikilvægasta sem við biðjum Guð um?
Mikilvægasta bæn okkar til Guðs er að við og allir menn komist til himna.
Hvenær biðjumst við einkum fyrir?
Við biðjum sérstaklega þegar við förum á fætur og göngum til náða, á undan og
eftir matmálstímum, í kirkjunni og þegar áföll dynja yfir.
Hvernig eigum við að biðja?
Við biðjum í lotningu og trúnaðartrausti.


